ՀԻՄՆԱՎՈՐՈՒՄ 
«Երևան քաղաքում տեղական ինքնակառավարման մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի   նախագծի ընդունման անհրաժեշտության վերաբերյալ
1. Ընթացիկ իրավիճակը և իրավական ակտի ընդունման անհրաժեշտությունը
«Երևան քաղաքում տեղական ինքնակառավարման մասին» Հայաստանի Հանրապետության օրենքում լրացումներ և փոփոխություններ կատարելու մասին»   Հայաստանի Հանրապետության օրենքի նախագծի ընդունման անհրաժեշտությունը  պայմանավորված է 2015 թվականի դեկտեմբերի   6-ին համապետական հանրաքվեի արդյունքներով  ընդունված  Հայաստանի  Հանրապետության նոր  Սահմանադրության  9-րդ գլխում  տեղ գտած իրավակարգավորումների   և  ընդհանուր առմամբ այդ գլխով սահմանված  հոդվածների  տրամաբանության  հետ համապատասխանեցմամբ:
Հայաստանի Հանրապետության Սահմանադրության 9-րդ գլխի 179-190-րդ հոդվածներով սահմանված իրավակարգավորումները՝ փոփոխությունների ու լրացումների տեսքով  անխուսափելիորեն պետք է ամրագրվեն «Երևան քաղաքում տեղական ինքնակառավարման մասին» Հայաստանի  Հանրապետության օրենքում:  
Հայաստանի Հանրապետության Սահմանադրության  9-րդ գլխի իրավակարգավորող դրույթներով փոփոխվել են մի շարք հասկացություններ և իրավական մեխանիզմներ, մասնավորապես՝ տեղական ինքնակառավարման մարմիններին տրված  լիազորությունները, այդ  լիազորությունների իրականացման նկատմամբ հսկողության ձևերն ու մեխանիզմները և որպես նոր ինստիտուցիոնալ կարգավորումներ՝ համայնքի համար պարտադիր և կամավոր խնդիրների սահմանումը: 
ՀՀ Սահմանադրությանը համապատասխանեցման գործընթացի  փուլում,  անդրադարձ է կատարվել  օրենքի խմբագրման ձևաչափին: Այդ առումով առաջին հերթին՝ նպատակահարմար է համարվել  իրավական ձևակերպումների և իրավական տեխնիկայի կիրառության տեսակետից՝ օրենքի համապատասխանեցումը ՀՀ Սահմանադրությանը՝ գործող օրենքում փոփոխություններ և լրացումներ կատարելու միջոցով: 

2. Առաջարկվող կարգավորման բնույթը

«Երևան քաղաքում տեղական ինքնակառավարման մասին» Հայաստանի Հանրապետության օրենքում լրացումներ և փոփոխություններ կատարելու մասին»  ՀՀ օրենքի նախագիծը  անդրադառնում է ինչպես Հայաստանի Հանրապետության 2015թ. Սահմանադրությունից, այնպես էլ «Տեղական ինքնակառավարման մասին» ՀՀ նոր օրենքի նախագծից բխող փոփոխություններին և լրացումներին:
Նախագծով առաջարկվում է՝
•	Երևան համայնքի  կարգավիճակի խմբագրում՝ ՀՀ Սահմանադրության համապատասխան.
•	Ավագանու պաշտոնավարման ժամկետի փոփոխություն՝ 5 տարի.
•	Ավագանու անդամի հրաժարական տալու ընթացակարգի սահմանում.
•	Գործող օրենքի կամավոր բոլոր լիազորությունները ճանաչվում են ուժը կորցրած. 
•	Կառավարության կողմից Երևանի քաղաքապետին պաշտոնանկ անելու իրավունքի  դադարեցում.
· Օրենքի որոշ դրությների հստակեցում, կրկնությունների բացառում:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ տարածքային կառավարման և զարգացման նախարարության և Երևանի քաղաքապետարանի կողմից: 
4. Ակնկալվող արդյունքը

Ներկայացված նախագծով նախատեսվող փոփոխությունների և լրացումների  ընդունման  արդյունքում կապահովվի Հայաստանի Հանրապետության Սահմանադրությամբ  ամրագրված մի շարք իրավակարգավորող փոփոխությունների կատարումն ու «Երևան քաղաքում տեղական ինքնակառավարման մասին» Հայաստանի Հանրապետության օրենքի՝ Սահմանադրությանը համապատասխանեցումը:
